CONVENIO DE COLABORACION ENTRE A CONSELLERIA DE
SANIDADE, O SERVIZO GALEGO DE SAUDE E DORAL
RESIDENCIAS GESTION SOCIOSANITARIA SL PARA A
ORGANIZACION DA PRESTACION FARMACEUTICA NOS
CENTROS RESIDENCIAIS DE MAIORES E DISCAPACITADOS
DORAL RESIDENCIAS

Santiago de Compostela, 16 de setembro de 2016

REUNIDOS

DUNHA PARTE: don Jesus Vazquez Almuifia, conselleiro de Sanidade e
presidente do Servizo Galego de Saude, de acordo co establecido no artigo 34
da Lei 1/1983, do 22 de febreiro, de normas reguladoras da Xunta e da sua
Presidencia, modificada pola Lei 11/1988, do 20 de outubro, e cos Decretos
41/2013 e 43/2013, do 21 de febreiro, polos que se establecen as estruturas
organicas da Conselleria de Sanidade e do Servizo Galego de Saude; de
conformidade co establecido na Lei 1/2016, do 18 de xaneiro, de transparencia
e bo goberno, asi como na Lei 30/1992, de 26 de novembro, de réxime xuridico
das Administracions publicas e do procedemento administrativo comun, e tendo
en conta o acordo da Xunta de Galicia do 27 de marzo de 1991, feito publico
mediante resolucion do 8 de abril de 1991 da Conselleria de Economia e
Facenda (D.O.G. n° 82 do 30 de abril de 1991).

E DOUTRA: don , en representacion da entidade DORAL
RESIDENCIAS GESTION SOCIOSANITARIA SL, con CIF: B36911196 e
dOmICIlio €N .ooeeviiiiiie e , en calidade de representante legal da

dita entidade, segundo consta na escritura notarial n® 165, do 14 de febreiro de



2011, outorgada perante a don ...........ccceeeviiiiiiiienennn, , Notario do llustre

Colexio de Galicia.

MANIFESTAN

PRIMEIRO: Que a Conselleria de Sanidade a través do Servizo Galego de
Saude é responsable da prestacién farmacéutica aos seus usuarios, de
conformidade co disposto no artigo 94 da Lei 8/2008, do 10 de xullo, de saude
de Galicia, e no artigo 2 da Lei 5/1999, do 21 de maio, de ordenacion

farmacéutica.

SEGUNDO: Que a entdade DORAL RESIDENCIAS GESTION
SOCIOSANITARIA SL é, conforme ao disposto no artigo 4 do Decreto
254/2011, do 23 de decembro, polo que se regula o réxime de rexistro,
autorizacion, acreditacion e inspeccidén de servizos sociais en Galicia, € unha
entidade prestadora de servizos sociais, inscrita no Rexistro Unico de
Entidades Prestadoras de Servizos Sociais da Conselleria de Traballo e

Benestar co numero de rexistro E1700.

TERCEIRO: O programa de atencion farmacéutica nos centros de servizos
sociais fundaméntase no disposto no artigo 31.2 da Lei 5/1999, do 21 de maio,
de ordenacion farmacéutica de Galicia (modificada pola Lei 12/2011, do 26 de
decembro, de medidas fiscais e administrativas), segundo o cal resulta
obrigatorio o establecemento dun servizo de farmacia propio nos centros de
asistencia social que tefien 100 camas ou mais en réxime de asistidos. Este
precepto posibilita ademais que a conselleria responsable en materia de
prestacion farmacéutica estableza convenios ou acordos con estes centros co
fin de asegurar unha mellora na xestion da prestacion farmacéutica, tanto
dende o punto de vista da seguridade no manexo de produtos farmaceéuticos

como no da racionalizacion do seu gasto.



Dende o ano 1998 moitos dos centros de servizos sociais e 0s hospitais de
referencia da area sanitaria na que se ubican vefien colaborando co fin de
garantir a cobertura das necesidades farmacoterapéuticas dos usuarios
residentes nestes centros, de xeito que o hospital de referencia convértese en
provedor dos medicamentos e produtos sanitarios financiables que precisen

eses residentes.

Nos centros nos que ainda non esta implantado o programa de atencion
farmacéutica, os usuarios obtefien os recursos terapéuticos que forman parte
da prestacion farmacéutica a través da sua prescricion, receita médica oficial e
posterior dispensacion na oficina de farmacia, sendo financiados polo Servizo

Galego de Saude.

Este sistema de prestacion de atencion farmacéutica dende o hospital de
referencia aos usuarios do centro de servizos sociais supon tanto un beneficio
asistencial para os pacientes, posto que o seguimento da sua farmacoterapia
realizase de forma individualizada baixo a responsabilidade dun farmacéutico
dos centros asistenciais do Servizo Galego de Saude, como unha garantia para

acadar unha xestion mais eficiente dos recursos farmacoterapéuticos.

CUARTO: As principais caracteristicas desta prestacion son polo tanto a
cobertura farmacoterapéutica por parte do Servizo Galego de Saude e a
subministracion dos medicamentos e produtos sanitarios polo hospital de
referencia, de xeito que a terapéutica do centro se adecua a Guia
Farmacoterapéutica do hospital de referencia, o que propicia unha
farmacoterapia integrada, coordinada e con igual custo e calidade que a do

hospital.

QUINTO: Ambalas duas partes recofiecen polo tanto a necesidade de asegurar

que a calidade da prestacion farmacéutica que reciban os usuarios do sistema



que se atopen nos CENTROS RESIDENCIAIS DE MAIORES E
DISCAPACITADOS DORAL RESIDENCIAS sexa equiparable a que recibe
calquera outro usuario do Sistema Sanitario Publico Galego, mediante o
establecemento de mecanismos que faciliten o acceso a aquelas prestacions,
consonte ao establecido no Real Decreto Legislativo 1/2015, de 24 de julio, por
el que se aprueba el texto refundido de la Ley de garantias y uso racional de
los medicamentos y productos sanitarios, e proporcionen unha mellora da
calidade da atencién prestada aos usuarios, acadando a sua atencion integral e

unha utilizacion eficiente dos recursos.

SEXTO: Que, sen prexuizo das obrigas legais establecidas, as partes
asinantes, consideran de interese establecer mecanismos e canles de

colaboracién que o posibiliten.

Por todo isto, formalizan o presente convenio de colaboracion, de acordo coas

seguintes

CLAUSULAS

PRIMEIRA.- Obxecto

O presente convenio ten por obxecto que a prestacidon farmacéutica aos
usuarios do Servizo Galego de Saude residentes nos CENTROS
RESIDENCIAIS DE MAIORES E DISCAPACITADOS DORAL RESIDENCIAS,
se realice de xeito eficaz, eficiente, integrado e coordinado cos outros niveis
asistenciais, tendo en conta o establecido na Lei 5/1999, do 21 de maio, de

ordenacién farmacéutica.

SEGUNDA.- Obxectivos especificos



Para os efectos do determinado anteriormente, as partes axustaran a sua

actividade a consecucion dos obxectivos seguintes:

1.

Garantir unha prescricion médica acorde aos criterios das guias

farmacoterapéuticas dos centros asistenciais de referencia.

Proporcionar unha adecuada cobertura, conservacion e custodia dos

medicamentos e produtos sanitarios.

Realizar unha dispensacion responsable e eficiente dos ditos

produtos.

Proporcionar informacién pertinente sobre a sua utilizacién e outras
acciéons convenientes que fagan que a atencion farmacoterapéutica
sexa mais segura e racional, tanto dende o punto de vista asistencial

como da saude publica.

Facilitar o labor asistencial sanitario prestado aos residentes do

centro, na prescricion de medicamentos e produtos sanitarios.

TERCEIRA.- Contido da prestacion farmacoterapéutica

1.- Para os efectos do presente convenio, e de conformidade coa guia

farmacoterapéutica do centro hospitalario de referencia e coas directrices da

Comisién Autondmica Central de Farmacia e Terapéutica e da Comisiéon de

Farmacia e Terapéutica do centro, a prestacion farmacoterapéutica

comprendera:

a. Os medicamentos determinados no Anexo | deste convenio
recollidos nas guias farmacoterapéuticas do centro asistencial de

referencia

b. Os produtos dietoterapicos destinados & nutricién enteral para
usos médicos especiais incluidos na Oferta de produtos dietéticos
do Sistema Nacional de Saude, asi como os equipos destinados a

administracion da mesma.



c. Os produtos sanitarios dispensables a través de receita oficial

determinados no Anexo |l deste convenio.

d. Os dispositivos de administracion de osixeno, canulas nasais e

mascarillas faciais

2.- Quedan excluidos o subministro dos gases medicinais e calquera outro
produto non recollido nos anteditos anexos, tales como termémetros, guantes,

material de aseo e limpeza ou cremas hidratantes.

3.- Queda en todo caso excluido deste convenio calquera outro medicamento,
produto ou dispositivo que non se contemple en cada momento na carteira de
Servizos comuns de prestacion farmacéutica e produtos dietéticos do Sistema

Nacional de Saude.

CUARTA.- Modelo

Para os efectos do presente convenio, designarase un farmacéutico dos
centros asistenciais do Servizo Galego de Saude, que actuara como
responsable aos efectos de seguimento deste convenio. Este farmacéutico
encargarase de asegurar a provision de medicamentos, produtos sanitarios e
dietoterapicos incluidos na prestacion farmacéutica segundo os criterios do
presente convenio e do seguimento farmacoterapéutico dos usuarios
residentes no centro asinante, a través do Servizo de Farmacia do hospital de

referencia do Servizo Galego de Saude.

Asi mesmo, entidade DORAL RESIDENCIAS GESTION SOCIOSANITARIA SL,
a través dos CENTROS RESIDENCIAIS DE MAIORES E DISCAPACITADOS
DORAL RESIDENCIAS designara un responsable do convenio, a quen
correspondera a adopcidon das medidas necesarias para o correcto
desenvolvemento dos acordos de prestacion farmacoterapéutica recollidos no
presente convenio, e a participacién nas reunions e sesions de traballo aos que

sexa convocado para tratar dos aspectos funcionais do mesmo.



QUINTA.- Obrigas do centro

A entidade DORAL RESIDENCIAS GESTION SOCIOSANITARIA SL, en

consonancia co disposto no artigo 35 da Lei 5/1999, do 21 de maio, de

ordenacion farmacéutica comprométese ao seguinte:

1.

2.

Designar a un responsable operativo da xestidon do convenio.

Dispor nos CENTROS RESIDENCIAIS DE MAIORES E DISCAPACITADOS
DORAL RESIDENCIAS de espazo fisico suficiente, coas medidas precisas
para garantir a correcta almacenaxe, dispoiibilidade, accesibilidade,
custodia e conservacion dos medicamentos e produtos sanitarios incluidos
no presente convenio de prestacién farmacoterapéutica, e no que existira o
equipamento necesario para a conservacion de medicamentos termolabiles,
armarios ou caixas de seguridade para a custodia de medicamentos
estupefacientes e psicotropos, segundo a normativa de aplicacion e, en
particular, de acordo coas funcions atribuidas a tales depdsitos polo artigo
35 da Lei 5/1999, do 21 de maio.

Adoptar as medidas necesarias para garantir a confidencialidade e

privacidade do historial farmacoterapéutico dos residentes.

Dotar ao devandito centro do material e equipamento necesario para levar a
cabo a dispensacion individualizada por usuario residente, de xeito que se

acade un seguimento integrado da terapéutica do paciente.

Utilizar axeitadamente os medicamentos e o0s produtos sanitarios
subministrados polo Servizo Galego de Saude, asi como cumprir as suas

instrucions de utilizacion e control.

Dispor de persoal técnico e/ou auxiliar idoneos para o desenvolvemento da

prestacion farmacéutica.

Contar con medios para o transporte de medicamentos e produtos
sanitarios dende as unidades subministradoras. O transporte realizarase

coa periodicidade que se estime oportuna.



8. O pagamento fronte ao Servizo Galego de Saude das correspondentes
prestacions, consonte ao establecido na clausula undécima do presente

convenio.

9. Informar puntualmente ao Servizo Galego de Saude respecto dos usuarios
ingresados nos CENTROS RESIDENCIAIS DE MAIORES E
DISCAPACITADOS DORAL RESIDENCIAS que sexan destinatarios da

prestacion farmacéutica a que se refire este convenio.

SEXTA.- Obrigas da Administracion

O Servizo Galego de Saude, a través Estrutura de Xestion Integrada de Vigo,

compromeétese a:

1.- Realizar a planificacion e organizacién da prestacién farmacéutica aos
usuarios residentes nos CENTROS RESIDENCIAIS DE MAIORES E
DISCAPACITADOS DORAL RESIDENCIAS.

2.- Proporcionar o soporte informatico adecuado para levar a cabo a xestion do

desenvolvemento da antedita prestacién farmacéutica.

3.- Subministrar, a través da supervision do farmacéutico do Servizo Galego de

Saude responsable do seguimento:

a).- Os medicamentos e produtos sanitarios incluidos no presente
convenio, previa prescricion do facultativo do centro ou do propio Servizo

Galego de Saude.

b).- Os produtos dietéticos destinados a nutricion enteral e equipos de
administracion que precisen os usuarios residentes no centro, que deberan
axeitarse aos incluidos nas guias farmacoterapéuticas e de acordo co

procedemento legalmente establecido.

c).- Os produtos sanitarios incluidos na prestacion farmacéutica que
precisen 0s usuarios residentes no centro, sempre de conformidade coas
Instruciéns vixentes no Servizo Galego de Saude e co catalogo de produtos da

unidade subministradora.



SETIMA.- Atenciéon Farmacéutica

O farmacéutico designado polo Servizo Galego de Saude en colaboracion co

Servizo de Farmacia de Hospital realizara as seguintes funcions:

a.

Establecer a relacion cualitativa e cuantitativa dos medicamentos
e produtos sanitarios para a cobertura das necesidades
farmacoterapéuticas dos usuarios residentes no centro nos

termos previstos no presente convenio.

Establecer as normas de acceso aos medicamentos e produtos

sanitarios polo persoal previamente autorizado.

Establecer un sistema de dispensacion de medicamentos e
produtos sanitarios que favoreza a atencién farmacéutica
individualizada por usuario residente, e permita o seguimento da

historia farmacoterapéutica de cada un deles.

Garantir a correcta conservacion, dispofiibilidade e reposicion dos
medicamentos e produtos sanitarios no centro, asi como o

seguimento dun uso adecuado e eficiente dos mesmos.

Colaborar no establecemento dun sistema de seguimento e
control da utilizacién individualizada dos medicamentos e
produtos sanitarios co fin de detectar os seus posibles efectos

adversos e notificalos ao sistema de farmacovixilancia.

OITAVA.- Comision de seguimento

1.- Para o seguimento, control, e solucidon das dubidas que se poidan derivar do

presente convenio constituirase unha Comisién de seguimento, que se reunira

a peticion de calquera das partes asinantes .

Esta comision estara constituida por:

Un representante da Estrutura de Xestion Integrada de Vigo que

fara as veces de presidente.



- O farmacéutico responsable do Servizo de Farmacia do hospital
de referencia ou o farmacéutico responsable da atencion

farmacéutica no centro que actuara como secretario.
- Un representante da entidade xestora do centro.
- O representante operativo do convenio no centro.

2.- En caso de empate, o presidente da comision tera o voto dirimente.

NOVENA.- Persoal

A subscricién do presente convenio non implicara relacion contractual ou de
servizo entre o Servizo Galego de Saude e as persoas ou profesionais que

desenvolvan actividades que constituan obxecto do mesmo.

DECIMA.- Financiamento

A formalizacién do presente convenio non supén incremento de gasto para o

Servizo Galego de Saude.

UNDECIMA.- Aportacion do usuario na prestacion farmacéutica

O importe da aportacién na prestacion farmacéutica dos usuarios residentes
nos centros sociosanitarios efectuarase de acordo aos criterios establecidos no
artigo 102 do Real Decreto Legislativo 1/2015, de 24 de julio, por el que se
aprueba el texto refundido de la Ley de garantias y uso racional de los

medicamentos y productos sanitarios.

Neste caso, aos produtos incluidos na prestacion farmacéutica ambulatoria e
dispensados dende os servizos de farmacia, de acordo coas correspondentes
receitas/ordes de dispensacion, lles seran aplicadas as porcentaxes e limites

de aportacion dos usuarios fixados pola normativa vixente.

Mensualmente polo Servizo Galego de Saude se lle facilitara a entidade titular
da residencia o importe correspondente a dita aportacién, individualizada por
cada un dos pacientes aos que se lles tefia facilitada a medicacion,
comprometéndose a dita entidade ao ingreso do dito importe na conta que lle

sexa indicada polo centro do Servizo Galego de Saude.

A estes efectos, de conformidade co disposto no apartado F.1 do Anexo |, do
Decreto 221/2012, do 31 de outubro, polo que se establecen as tarifas dos
servizos sanitarios prestados nos centros dependentes do Servizo Galego de
Saude e nas fundaciéns publicas sanitarias, no caso dos produtos incluidos na
prestacion farmacéutica ambulatoria e dispensados desde os servizos de
farmacia a residencias sociosanitarias, de acordo coas correspondentes
receita/orde de dispensacion, os importes da achega dos usuarios, fixados polo
artigo 102 do Real Decreto Legislativo 1/2015, de 24 de julio, por el que se
aprueba el texto refundido de la Ley de garantias y uso racional de los
medicamentos y productos sanitarios, determinaranse tendo en conta o prezo

de custo dos produtos dispensados.

Neste caso as residencias sociosanitarias que soliciten esta prestacion
quedaran obrigadas ao pagamento ao Servizo Galego de Saude, sen prexuizo,
de ser o caso, do procedemento que cada unha delas poida ter establecido

para a repercusion do gasto aos usuarios beneficiarios.

DUODECIMA.- Causas de resolucion
Son causas de resolucion do presente convenio:

A. O incumprimento total o parcial das suas clausulas, ou a alteracion

substancial do seu contido.
B. O mutuo acordo das partes.

C. A denuncia expresa de calquera das partes formulada con dous

meses de antelacion.

En razén do interese publico, a Conselleria de Sanidade podera suspender a

execucion do presente convenio.

DECIMO TERCEIRA.- Réxime Xuridico

O presente convenio ten natureza administrativa rexendo na sua interpretacion
e desenvolvemento o ordenamento xuridico administrativo. As dubidas e
controversias que xurdan con motivo da interpretacion e aplicacién do presente
Convenio e que non poidan ser resoltas no seo da Comision de Seguimento,

resolveranse ante a Xurisdicion Contencioso-Administrativa.

DECIMO CUARTA.- Vixencia

O presente convenio tera vixencia de 5 anos, a contar dende o dia seguinte ao
da sua sinatura, podéndose prorrogar por periodos anuais mediante acordo
expreso das partes, formalizado cun mes de antelacion ao vencemento do

prazo inicial ou de calquera das suas prérrogas.

En proba de conformidade, asinase o presente convenio, en triplicado

exemplar no lugar e data anteriormente indicado.

POLA CONSELLERIA DE SANIDADE POLOS CENTROS RESIDENCIAIS
DE MAIORES E DISCAPACITADOS
DORAL RESIDENCIAS

E O SERGAS

Jesus Vazquez Almuifa

ANEXO |

MEDICAMENTOS INCLUIDOS NA PRESTACION

Os medicamentos incluidos na prestacion seran os medicamentos financiados
polo Sistema Nacional de Saude recollidos nas guias farmacoterapéuticas do

centro asistencial de referencia

No caso de prescricions para as que non existe equivalente dispoiible na guia
farmacoterapéutica, a solicitude do medicamento tramitarase ao Servizo de
farmacia do hospital de referencia aportando o facultativo médico responsable

unha xustificacion da necesidade de utilizacion.

ANEXO Il
PRODUTOS SANITARIOS INCLUIDOS NO CONVENIO:

Absorbentes de incontinencia urinaria

Sondas vesicais

Sonda nasogastrica

Sonda rectal

Bolsas de ourifios

Bolsas de colostomia

Tiras de glucemia

Gasas estériles individuais

Apositos (os apdsitos de cura humida subministraranse conforme as instruciéns
establecidas ao respecto no Servizo Galego de Saude)

Vendaxes de proteccion

Venda elastica

Venda elastica adhesiva

Algodon

Esparadrapo hipoalerxénico e de tela

Camara de inhalacién adultos

